
				এই পাতাটির মুদ্রণ সংশোধন করা প্রয়োজন। 
মহাত্মাগণের সত্ত্ব যেরূপ বজ্ৰলেপ অপেক্ষাও দৃঢ় তাহদের প্রাণও যদি সেরূপ দৃঢ় হইত তাহা হইলে ইহজগতে কিছুই অসাধ্য হইত
| 1 : l
সুপ্রিয় প্রবহণ কুলে সংলগ্ন করিয়া এবং মঘের বিয়োগহঃখ স্তস্তিত করিয়া তাহার দেহের সৎকার বিধান করিলেন । ১২১ ৷
সত্ত্বোৎসাহসম্পন্ন মহাত্মাগণের এইটাই উন্নত লক্ষণ যে উ হার নিজ আলম্বন বিচ্ছিন্ন হইলেও কৰ্ত্তব্য কাৰ্য্যে মন দৃঢ় করিতে পারেন। ১২২।
সুপ্রিয় পুনরায় প্রবহণে আরোহণ করিয়া সমুদ্র পার হইলেন এবং রত্নপৰ্ব্বতের পার্শ্ব দিয়া বিকট বনমধ্যে প্রবেশ করিলেন। ১২৩।
বিয়োগ, উদ্বেগ, শক্রর অভিযোগ, রোগ বা ক্লেশভোগ কিছুতেই মহাপুরুষের মতি হীন করিতে পারে না । ১২৪ ৷
সুপ্রিয় (কিছু দূর গিয়া) দুরারোহ, গগনস্পর্শী এক পর্বত দেখিতে গছলেন, উহা চতুর্দিক রোধ করিয়া থাকায় উহাকে মূৰ্ত্তিমান বিপ্লস্বরূপ জ্ঞান করিয়াছিলেন। ১২৫ ৷
সুপ্রিয় ঐ সঙ্গেন্নত পৰ্ব্বত অবলোকন করিয়া উহা উত্তীর্ণ হইবার কোন উপায় দেখিতে না পাওয়ায় তটদেশে পল্লব শয্যায় শয়ন করিয়া কিছুক্ষণ চিন্তা করিয়াছিলেন। ১২৬।
অহো কত কাল গত হইল আমি গৃহ হইতে প্রস্থান কবিয়াছি কিন্তু এখনও বদরদ্বীপের নাম পৰ্য্যন্ত কোথায়ও শুনিতে পাইতেছি
না । ১২৭ ৷
আমি পুণ্যবলে যাহাকে আমার অধ্যবসায়ের একমাত্ৰ সহায়রূপে লাভ করিয়াছিলাম তিনিও মদীয় কৰ্ম্মরূপ তরঙ্গাঘাতে ভগ্নপ্লবের ন্যায় অকালে নষ্ট হইয়াছেন। যদিও আমি উপায়হীন তথাপি আমি এই মহৎ উদ্দেশ্য হইতে নির ত্ত হইব না । ইহাতে আমার হয় কাৰ্য্য সিদ্ধি না হয় নিধন যাহা হয় হইবে । ১২৮, ১২৯ ৷

